
Alberto Vilanova Rodríguez1, no seu estudo de Manuel Castro López, 

remata con estas palabras: 

“Nosotros hemos querido al enmarcarlo [M. Castro López] en el pórtico 

de este libro, presentarlo como lo que fue, sin concesiones a una retórica 

ocasional y sin una falsa alharaca de forzada emoción. Ahí queda esbozada su 

vida y obra para quien quiera analizar sus virtudes o sus frutos. 

Fundamentalmente precursor y apóstol, no se le puede disputar el honor de ser 

el primero que aquí, en la Argentina, luchó por reivindicar y glorificar el 

nombre de Galicia, en una nación que organizó gran parte de su economía, de 

su vida, de su cultura, con los mejores dones materiales, morales y espirituales 

de los gallegos, y que tuvo además la altísima honra de que entre los mejores 

próceres de su libertad y de su independencia, se han de contar a hombres 

vinculados a su inalienable ascendencia gallega.” 

Nisto mesmo, nesta loita como xornalista, ensaísta e investigador en 

defensa de Galicia, da súa cultura, da súa historia e de moitas das súas máis 

relevantes figuras, moitas veces esquecidas ou malintencionadamente 

interpretadas e valoradas, radica precisamente a grandeza e servidume deste 

ilustre galego nado na cidade de Lugo o 22 de xullo de 1860 e morto no exilio, 

en Bos Aires, o 25 de xuño de 1924. Dende o libro, o xornal e a tribuna de 

oradores, M. Castro López consagrou os últimos trinta anos da súa vida a esta 

nobre causa. Se, de certo, cando por presións políticas se ve na obriga de 

embarcarse para América no ano 1892, deixaba detrás del, xunto con certas 

polémicas relixiosas –o cóengo da catedral lucense, Dr. Antolín López Peláez, 

enviara un artigo á prensa coruñesa no que se refería despectivamente a Castro 

López a causa das súas antigas campañas anticlericais, ou a condena do bispo 

lucense ao xornalista Mosquera Lequerica pola publicación dun artigo 

antivaticanista no xornal El Ciudadano, fundación de Castro López- o 

resultado dun amplo e profundo labor de investigación representado por 

publicacións coma Los jesuitas al desnudo (1887), Hijos distinguidos de la 

provincia de Lugo (1890), Efemérides galaicas (1891) e La Asociación de 

Escritores y Artistas de Lugo (1891). 

Xa en Arxentina, Bos Aires, co ánimo e axuda do avogado Dr. 

Echeverría, revalidou os seus estudos en España para desempeñar unha 

escribanía de rexistro na cidade de La Plata, cargo que renunciou ao esixírselle 

para o desempeño do mesmo o cambio de nacionalidade. Aceptaría, pola 

contra, a responsabilidade da dirección e continuidade de El Eco de Galicia de 

Bos Aires que, o até entón director e propietario, don José M.ª Cao, en carta 

que lle dirixe en outubro de 1892, despois de oito meses ao fronte do mesmo, 



acaba deixando nas súas mans. “Aquel semanario en sus manos –escribe 

Alberto Vilanova Rodríguez2-, muy pronto se convirtió en una de las 

publicaciones más interesantes de aquellos tiempos.”  El mesmo recoñecía 

catro anos despois, nas páxinas desta publicación, que era el quen tiña que 

“redactarla, dirigirla, propagarla por otros medios y administrarla además”. 

Labor que desempeñaría durante trinta e catro anos, até a súa morte en Bos 

Aires. 

Traballo que, non obstante, non lle impedía colaborar noutras 

publicacións, como Diario de Lugo, El Clamor de Galicia, El regional, La 

Voz de Galicia, El Heraldo, Galicia, Compostela, Patria Gallega, El Mendo, 

Las Riberas del Mendo, Heraldo Gallego, Album Literario, La Voz de Arosa, 

El Obrero, La Vanguardia, entre outras varias, todas galegas, El Diario de 

Badajoz, La Tronada, La Moralidad e La Ilustración de Barcelona, El 

Anatomista de Sans, La República, El Correo, El Porvenir, entre outras, de 

Madrid, El Galleguito e La Espanha de Lisboa, e en máis dunha ducia de 

americanas, entre elas, El Eco de Galicia da Habana, El Diario Español, El 

Correo Español e Caras y Caretas de Bos Aires, Revista Histórica e Revista 

del Instituto Histórico y Geográfico del Uruguay de Montevideo. 

As numerosas distincións con que foi honrado ao longo destes anos 

aforran calquera comentario sobre a estima que mereceu o seu traballo. 

Lembremos só, a título de exemplo, o Diploma de cooperación e medalla de 

ouro concedidos pola “Exposición Regional Gallega de Compostela de 1909”, 

a medalla de honor concedida pola “Exposición Internacional Panamá-

Pacífico” en 1915, a súa designación como socio de honor de sociedades 

como o “Submarino Peral” (1896), a “Unión Obrera Española” (1896), a 

“Liga Gallega” (1899), o “Centro Gallego de Barracas del Norte” (máis tarde 

“Avellaneda”) (1902), o “Centro Méndez Núñez” de Bos Aires (1905), e a 

“Unión Gallega Primitiva” (1914). Entre as numerosas homenaxes de que foi 

obxecto, o autor do documentado estudo da súa biografía e obra, Alberto 

Vilanova Rodríguez3, non dubida en afirmar: 

“Pero el más significativo y excepcional homenaje de todos los 

tributados a Castro López, fue sin duda alguna, el que todos los intelectuales 

gallegos le hicieron en 1905. Consistió en un álbum que con portadas 

iluminadas por el notable pintor y dibujante ferrolano –que ya nadie recuerda-, 

Vicente Díaz y González, le fue enviado con la siguiente dedicatoria: ‘Galicia 

agradecida a su preclaro hijo el gran patriota y notable escritor don Manuel 

Castro López’ ”.  Entre as numerosísimas sinaturas figuraban personalidades 

do relevo e prestixio de Emilia Pardo Bazán, Manuel Murguía, Carré Aldao, 

Marqués de Figueroa, Eduardo Pondal, Pérez Ballesteros, Alejandro Barreiro, 

W. Fernández Flórez, Moreno Barcia, Álvarez de Sotomayor, Armando 

Cotarelo, Cabeza de León, Barcia Caballero, Curros Enríquez, etc., etc.    

Capítulo á parte merecen os seus almanaques, traballos misceláneos nos 

que, ademais dos traballos do propio autor, merecen unha especial 

consideración as colaboracións de ilustres artistas e escritores daquel 

momento. 

O lector interesado nun estudo máis minucioso e documentado de M. 

Castro López pode consultar, ademais da obra citada  de Alberto Vilanova 

Rodríguez, (Los gallegos en la Argentina. Ediciones Galicia, Buenos Aires, 

1966. Tomo I), o Diccionario Bio-Bibliográfico de escritores de A. Couceiro 

Freijomil (Editorial de Bibliófilos Galegos, Santiago de Compostela, 

MCMXLII. Tomo I), o Diccionario da Literatura Galega de Dolores 

Vilavedra (Coor.), (Editorial Galaxia, Vigo, 1995. Tomo I) e os artigos 

                                                 
3 Op. cit., p. 25. 



“Manuel de Castro y López. Su vida y su obra” e “La Bibliografía del 

maestro”, ambos os dous da Dirección do Almanaque Gallego para 1927 de 

Manuel Castro López, Bos Aires, 1927.  

 

 

ALMANAQUE GALLEGO PARA 1898. BUENOS AIRES. 

 

 No fondo, este primeiro Almanaque coma os 28 que continuarían ano 

tras ano chegando aos seus destinatarios –Galicia e os galegos residentes en 

América, máis en concreto na Arxentina e Uruguai- son en certa medida unha 

continuación, particularmente no seu contido e obxectivos, do semanario El 

Eco de Galicia. Como anuncia na mesma presentación o propio M. Castro 

López, “emprendemos la publicación de este ALMANAQUE,  el primero gallego 

en América, con un fin noble y determinante de progreso: el de ampliar la 

obra á cuya realización viene aspirando EL ECO DE GALICIA, de dar á conocer a 

las repúblicas del Plata, á la pequeña patria, y en la pequeña patria, el saber, el 

ingenio y la honrosa acción de sus hijos residentes en estos países”. 

 É tamén a maneira peculiar da crítica de Castro López: poñer de relevo 

aquelas persoas e feitos galegos que, polas súas virtudes e calidades, son a 

mellor proba do falar mentireiro ou vergoñoso dos que, por risa, envexa ou 

mala idea, se burlan ou menosprezan aos pobres galegos que, por diferentes 

razóns, tiveron que buscar a vida na emigración, lonxe da súa terra e dos seus. 

O insulto, para o noso ilustre autor, ofende a quen o recibe, pero rebaixa a 

quen o dirixe. “Desgraciadamente bien sabemos –escribe el mesmo na citada 

presentación do seu Almanaque- que en América, -y no sólo en América, por 

cierto-, de las letras que no sean de cambio, y menos de las letras exóticas, si 

son sinceras y honradas, es imposible esperar fama ni provecho; pero en 



nuestra nueva empresa [o Almanaque gallego para 1898], nos anima como 

siempre un espíritu superior á toda tendencia utilitaria, prosaica; y por él 

llevados, pero con la ayuda que nos prestan bondadosamente muchos 

escritores de relevante mérito y otros buenos comprovincianos, damos 

adelante, llenos de verdadero júbilo, estotro paso en la senda del 

engrandecimiento de Galicia.” 

 Enrique Santos Gayoso –Historia de la prensa gallega 1800-1986, p. 

345- resumía así os méritos desta publicación: 

 “Con el título de ‘Almanaque gallego para...’ se publicaron en Buenos 

Aires (1898-1927), 29 volúmenes en total. Este almanaque es en el orden 

erudito la más importante publicación gallega de este género. La presencia de 

textos en lengua gallega, incluso en prosa, es notable, aunque predominan 

claramente las páginas en castellano. En el número ‘para 1923’ se publica por 

primera vez el ‘Conto Gallego’ de Rosalía de Castro, único relato escrito por 

la autora en lengua gallega.” 

 “Historia, costumbrismo, vida gallega en Buenos Aires y poesía 

constituyen la mayoría de las páginas de este almanaque, y es escasa la 

presencia de la temática socioeconómica y también de la lingüística. La 

documentación iconográfica (fotografía, reproducción de cuadros, dibujos, 

etc.) es muy cuantiosa. Como documento gráfico de algunos aspectos de la 

época posee un valor extraordinario. En algunos volúmenes se reproducen 

cuadros de Ovidio Murguía, y en el de 1910 hay dos ilustraciones de Castelao, 

un apunte y una caricatura, ésta nunca reproducida. El ‘Almanaque’ destinaba 

siempre un número considerable de páginas a publicidad. También publicó 

algunas partituras.” 

 Opinión na que, en liñas xerais coincide o profesor Xesús Alonso 

Montero –Lingua e literatura galegas na Galicia emigrante, 1995: 80- 



salientando o feito de seren “poucas as colaboracións de autores galegos de 

América” sobresaíndo entre elas “as do director, algunha sobre temas 

inexplorados, como ‘Vocablos gallegos en el Plata’.”  

 A lingua predominante é, efectivamente, o castelán, reservando o 

galego para as colaboracións en verso, agás un pequeno poema ,“Las 

iniciales”, de B. T. Martínez, e o “romance joco-serio”, “Juicio del año 

nuevo”, asinado por M. S., en castelán e o relato bilingüe, “En casa del 

relojero”, de Bernardo Rodríguez. Entre os poemas en galego, sempre moi 

coidados na súa forma, merecen salientarse “¡Soliño!”, de Adolfo Rey, de 

tema amoroso, “Cousas do mundo”, de Ricardo Conde Salgado, lembranza da 

participación galega na Guerra de Cuba, “A Sra. Dª. Ramona de la Peña de 

Castro López n’o seu regreso d’a patria”, asinado por Luís de Vilamelle, 

evocación da viaxe a Galicia, máis concretamente a Lugo, da dona do propio 

Castro López, “Os derradeiros druídas”, de Martín Díaz Spuch, unha viaxe 

lírica ao pasado mítico da terra lonxana, “Cantares”, de Fortunato Cruces, 

catro cantigas con temas sobre a emigración, e “O Gallego d’o Almanake”, 

dedicado por Santiago de Mera ao seu amigo Manuel Castro López. 

 En castelán, xunto aos artigos que poñen de relevo o traballo en 

América dalgúns sobresaíntes galegos no campo da industria e do comercio, 

como Don Casimiro Gómez, Don Manuel A. Salgueiro, Don Pedro S. Somay 

e Don Marcial Mirás, ou o interese doutras figuras relevantes como a poetisa 

galega Avelina Valladares, tanto en lingua galega coma en lingua castelá, 

merecen unha especial atención, tanto os que abordan cuestións de certa 

transcendencia, como “La despedida” de Ángel Anido, “Los ‘Castros’ 

gallegos” de Evaristo Nóvoa, “Artículo invernal” de Manuel A. Bares, 

“Píldoras de salud” de José M.ª Cao, “Cómo se pasa la vida” de Cayetano A. 

Aldrey, “Página suelta” de Adolfo Vázquez Gómez, “Pensamientos y 



reflexiones” de Francisco Dávila, “Tristezas y anhelos” de Ambrosio Giz 

Gómez, ou “Máxima” de Jesús Couto Fernández, coma os máis 

especificamente literarios ou de creación. Neste último grupo merecen 

salientarse ademais das aportacións do propio Manuel Castro López –

[Presentación do Almanaque], “Avelina Valladares”, “Contraste. (Historia 

sencilla)”, “Problema” e “Reina (En un álbum)”- os relatos “Dos 

pensamientos” de Bernardo Rodríguez, “Matouse” de Francisco Suárez 

Salgado, “Ingratitud!... (Narración americana)” de Julio Dávila, e “Un caso” 

de M. Agromayor, xunto cos diálogos, o xa citado de “En casa del relojero” de 

Bernardo Rodríguez e o “Cinematógrafo” de Leopoldo Basa, xunto co 

“Monólogo”, copia, de Francisco Rodríguez del Busto.  

   

 

 



 

II. FICHA TÉCNICA: 

 

 -TÍTULO: Almanaque gallego para 1898. 

 -LUGAR: Buenos Aires. 

 -ANO DE COMEZO: 1898. 

 -REMATA: 1927. 

 -DURACIÓN: Un ano (este número). A colección mantense durante 29 

  anos. 

 -TOTAL DE NÚMEROS PUBLICADOS: 29. 

 -DATACIÓN: 1898. Año I. 

 -NÚMEROS QUE REPRODUCIMOS: 4. 

 -DIRECTOR PROPIETARIO: Manuel Castro López. “Con la colaboración de 

distinguidos escritores y artistas”. 

 -REDACTOR-ADMINISTRADOR: Manuel Castro López. 

 -IMPRENTA: Imprenta y Encuadernación de “El Correo Español”. 460- 

Calle 25 de Mayo-468. (Buenos Aires). 

 -PREZO: Non se indica. 

 -Nº DE PÁXINAS: 96. 

 -PERIODICIDADE: Anual. 

 -PUBLICIDADE: Ademais da páxina interior da cuberta e da exterior e 

interior da contracuberta, 10 páxinas completas ao final da 

publicación (pp. 87-96). 

 -ILUSTRACIÓNS: Predominan as fotos de colaboradores e outras 

personalidades ilustres, ben que non falten as de paisaxes urbanas 

e monumentos galegos xunto con algúns cadros e unha escultura 

de artistas coñecidos. 



-ILUSTRADORES: As fotos sempre aparecen sen asinar, merecendo 

salientarse a presenza de artistas coma os pintores José Bouchet e 

Modesto Brocos, xunto co escultor Isidoro Brocos. 

 -FORMATO: 22 x 16 ctms. 

 -COLABORADORES LITERARIOS: M. Agromayor, Cayetano A. Aldrey, 

Ángel Anido, Manuel Bares, José Mª Cao, Manuel Castro López, 

Ricardo Conde Salgado, Jesús Couto Fernández, Francisco 

Dávila, Julio Dávila, Martín Díaz Spuch, Dos de Bastos, 

Ambrosio Giz Gómez, Marcelino Herrerín, M. S., B. T. Martínez, 

Santiago de Mera, Evaristo Nóvoa, Adolfo Rey, Francisco 

Rodríguez del Busto, Bernardo Rodríguez, Francisco Suárez 

Salgado, Adolfo Vázquez Gómez, Luís de Vilamelle, Jesús 

Villanueva. 

 -LINGUA: A lingua galega só ten presenza na obra en verso, 

concretamente nos poemas “¡Soliño!” de Adolfo Rey, “Cousas do 

mundo” de Ricardo Conde Salgado, “A Sra. Dª. Ramona de la 

Peña de Castro López n’ o seu regreso d’ a patria” de Luís de 

Vilamelle, “Os derradeiros druídas” de Martín Díaz Spuch, 

“Cantares” de Fortunato Cruces, e “O Gallego d’ o Almanake” de 

Santiago de Mera. Merecen tamén terse en conta o relato “En 

Casa del relojero” de Bernardo Rodríguez, no que “un gallego 

bruto” fala en galego mentres o “relojero” o fai en castelán; xunto 

co artigo-lembranza da poetisa galega Avelina Valladares no que 

o autor, M. Castro López, cita, naturalmente, en galego dous 

textos da autora.   

